
Sharabhastotram by Shri Nrisimha from Lingapurana

ಲಿಂಗಪುರಾಣೋಕ್ತಂ ಶ್ರೀನೃಸಿಂಹಕೃತ ಶರಭಸ್ತೋತ್ರಂ

ಓಂ ಶ್ರೀಗಣೇಶಾಯ ನಮಃ .
ಅಥ ಆಕಾಶತಂತ್ರೇ ಏಕೋನಾಶೀತಿತಮೋಽಧ್ಯಾಯಃ
ಶರಭಾಷ್ಟೋತ್ತರಶತನಾಮಸ್ತೋತ್ರಂ
ಶ್ರೀಶಿವ ಉವಾಚ -

ಅಸ್ಯ ಶ್ರೀಶರಭಾಷ್ಟೋತ್ತರಶತನಾಮಮಹಾಮಂತ್ರಸ್ಯಯೋಗಾನಂದ ಋಷಿಃ
ಅನುಷ್ಟುಪ್ಛಂದಃ ಶ್ರೀಮದಘೋರವೀರಶರಭೇಶ್ವರೋ ದೇವತಾ,
ಖಂ ಬೀಜಂ,ಸ್ವಾಹಾಶಕ್ತಿಃ,ಫಟ್ ಕೀಲಕಂ,
ಶ್ರೀಮಚ್ಛರಭಸಾಲುವಾಷ್ಟೋತ್ತರಶತನಾಮ ಸಿದ್ಧ್ಯರ್ಥೇ ಜಪೇ ವಿನಿಯೋಗಃ .
ಧ್ಯಾನಂ -

ಅಷ್ಟಾಂಘ್ರಿಶ್ಚ ಸಹಸ್ರಬಾಹುರನಲಚ್ಛಾಯಾ ಶಿರೋಯುಗ್ಮಧೃಗ್-

ಯಸ್ತ್ರ್ಯಕ್ಷೋ ದ್ವಿಖುಪುಚ್ಛಉದಿತಃ ಸಾಕ್ಷಾನ್ನೃಸಿಂಹಾಸನಃ .
ಅರ್ಧೇನಾಪಿ ಮೃಗಾಕೃತಿಃ ಪುನರಥಾಪ್ಯರ್ಧೇನ ಪಕ್ಷ್ಯಾಕೃತಿಃ
ಶ್ರೀ ವೀರಃ ಶಲಭಃ ಸ ಪಾತು ಶಲಭಶ್ಚಿಂತ್ಯಃ ಸದಾ ಮಾಂ ಹೃದಿ ..

ಶ್ರೀನೃಸಿಂಹ ಉವಾಚ -

(ಸದಾಶಿವೋಗ್ರರೂಪಾಯ ಪಕ್ಷವಿಕ್ಷಿಪ್ತಭೂಭೃತೇ .)

ನಮೋ ರುದ್ರಾಯ ಶರ್ವಾಯ ಮಹಾಗ್ರಾಸಾಯ ಜಿಷ್ಣವೇ .. 1.. (ರೌದ್ರಾಯ,

ಮಹೋಗ್ರಾಸಾಯ,ವಿಷ್ಣವೇ)
ನಮಉಗ್ರಾಯ ಭೀಮಾಯ ನಮಃ ಕ್ರೋಧಾಯಮನ್ಯವೇ . (ಕ್ರುದ್ಧಾಯ)

ನಮೋ ಭವಾಯ ಶರ್ವಾಯ ಶಂಕರಾಯ ಶಿವಾಯ ತೇ .. 2..

ಕಾಲಕಾಲಾಯ ಕಾಲಾಯಮಹಾಕಾಲಾಯಮೃತ್ಯವೇ .

ವೀರಾಯ ವೀರಭದ್ರಾಯ ಕ್ಷಯದ್ವೀರಾಯ ಶೂಲಿನೇ .. 3..

ಮಹಾದೇವಾಯಮಹತೇ ಪಶೂನಾಂ ಪತಯೇ ನಮಃ .
ಏಕಾಯ ನೀಲಕಂಠಾಯ ಶ್ರೀಕಂಠಾಯ ಪಿನಾಕಿನೇ .. 4..

ನಮೋಽನಂತಾಯ ಸೂಕ್ಷ್ಮಾಯ ನಮಸ್ತೇ ಮೃತ್ಯುಮೃತ್ಯವೇ . (ಮೃತ್ಯುಮನ್ಯವೇ)
ಪರಾಯ ಪರಮೇಶಾಯ ಪರಾತ್ಪರತರಾಯ ತೇ .. 5.. (ತತ್ಪರಾಯ ಪರಮಾತ್ಮನೇ)

ಪರಾಪರಾಯ ವಿಶ್ವಾಯ ನಮಸ್ತೇ ವಿಶ್ವಮೂರ್ತಯೇ . (ಪರಾತ್ಪರಾಯ,

ವಿಶ್ವಮೂರ್ತ್ತಯೇ)
ನಮೋ ವಿಷ್ಣುಕಲತ್ರಾಯ ವಿಷ್ಣುಕ್ಷೇತ್ರಾಯ ಭಾನವೇ .. 6..

ಕೈವರ್ತಾಯ ಕಿರಾತಾಯಮಹಾವ್ಯಾಧಾಯ ಶಾಶ್ವತೇ . (ವೈಕರ್ತಾಯ)

ಭೈರವಾಯ ಶರ್ವಾಯ ಶರಣ್ಯಾಯಮಹಾಭೈರವರೂಪಿಣೇ .. 7.. (ಶರವ್ಯಾಯ)

ನಮೋ ನೃಸಿಂಹಸಂಹರ್ತ್ರೇ ಕಾಮಕಾಲಪುರಾರಯೇ . (ಕಾಲಕಾಲಪುರಾಯೇ)
ಮಹಾಪಾಶೌಘಸಂಹರ್ತ್ರೇವಿಷ್ಣುಮಾಯಾಂತಕಾರಿಣೇ .. 8.. (ಕರ್ಮಪಾಶೌಘಸಂಹರ್ತ್ರೇ,
ನಮಃ ಪಾಶೌಘಸಂಹರ್ತ್ರೇ)
ತ್ರ್ಯಂಬಕಾಯ ತ್ರ್ಯಕ್ಷರಾಯ ಶಿಪಿವಿಷ್ಟಾಯಮೀಢುಷೇ . (ತ್ರ್ಯಕ್ಷಾಯಚ)

ಮೃತ್ಯುಂಜಯಾಯ ಶರ್ವಾಯ ಸರ್ವಜ್ಞಾಯ ಮಖಾರಯೇ .. 9.. (ರುದ್ರಾಯ
ಸರ್ವಜ್ಞಾಯ)

ಮಖೇಶಾಯ ವರೇಣ್ಯಾಯ ನಮಸ್ತೇ ವಹ್ನಿರೂಪಿಣೇ . (ಖಖೋಲ್ಕಾಯ,

ವಾಗ್ಭಿರೇತಸೇ,ವಹ್ನಿರೇತಸೇ)
ಮಹಾಘ್ರಾಣಾಯ ಜಿಹ್ವಾಯ ಪ್ರಾಣಾಪಾನಪ್ರವರ್ತ್ತಿನೇ .. 10.. (ಮಹಾಪ್ರಾಣಾಯ
ದೇವಾಯ)

ತ್ರಿಗುಣಾಯ ತ್ರಿಶೂಲಾಯ ಗುಣಾತೀತಾಯಯೋಗಿನೇ .

ಸಂಸಾರಾಯಪ್ರವಾಹಾಯಮಹಾಯಂತ್ರಪ್ರವರ್ತಿನೇ .. 11.. (ಸಂಸಾರಚಕ್ರವಾಹಾಯ,

ಸಂಸಾರಯಂತ್ರವಾಹಾಯ)

ನಮಶ್ಚಂದ್ರಾಗ್ನಿಸೂರ್ಯಾಯಮೂರ್ತಿವೈಚಿತ್ರ್ಯಹೇತವೇ . (ತಮಸ್ವಿದ್ವ್ಯೋಮಸೂರ್ಯಾಯ,

ಮುಕ್ತಿವೈಚಿತ್ರಹೇತವೇ ,ಮುಕ್ತಿವೈಚಿತ್ರ್ಯಹೇತವೇ)
ವರದಾಯಾವತಾರಾಯ ಸರ್ವಕಾರಣಹೇತವೇ .. 12.. (ವರದಾಯ ವಿಕಾರಾಯ)

ಕಪಾಲಿನೇ ಕರಾಲಾಯ ಪತಯೇ ಪುಣ್ಯಕೀರ್ತ್ತಯೇ . (ಪುಣ್ಯಕೀರ್ತಯೇ ,

ಪುಣ್ಯಮೂರ್ತಯೇ)
ಅಘೋರಾಯಾಗ್ನಿನೇತ್ರಾಯಲಕುಲೀಶಾಯಶಂಭವೇ .. 13.. (ಅಮೋಘಾಯಾಗ್ನಿನೇತ್ರಾಯ,

ನಕುಲೀಶಾಯ ,ಅಕುಲೀಶಾಯ)

ಭಿಷಕ್ತಮಾಯ ಚಂಡಾಯ ದಂಡಿನೇ ಘೋರರೂಪಿಣೇ . (ಭೀಷಾಂಬರಾಯ
ಮುಂಡಾಯ ದಂಡಿನೇಯೋಗರೂಪಿಣೇ)
ಮೇಘವಾಹಾಯ ದೇವಾಯ ಪಾರ್ವತೀಪತಯೇ ನಮಃ .. 14..
ಅವ್ಯಕ್ತಾಯ ವಿಶೋಕಾಯ ಸ್ಥಿರಾಯ ಸ್ಥಿರಧನ್ವನೇ . (ಅವ್ಯಕ್ತಾಯಾಪ್ಯಶೋಕಾಯ)

ಸ್ಥಾಣವೇ ಕೃತ್ತಿವಾಸಾಯ ನಮಃ ಪಂಚಾರ್ಥಹೇತವೇ .. 15..

ವರದಾಯೈಕಪಾದಾಯ ನಮಶ್ಚಂದ್ರಾರ್ಧಮೌಲಿನೇ . (ವಿರಜಾಯೈಕಪಾದಾಯ
ನಮಶ್ಚಂದ್ರಾರ್ಧಮೌಲಯೇ)

ನಮಸ್ತೇಽಧ್ವರರಾಜಾಯ ವಚಸಾಂ ಪತಯೇ ನಮಃ .. 16..
ಯೋಗೀಶ್ವರಾಯ ನಿತ್ಯಾಯ ಸತ್ಯಾಯ ಪರಮೇಷ್ಠಿನೇ . (ಪರಮಾತ್ಮನೇ)
ಸರ್ವಾತ್ಮನೇ ನಮಸ್ತುಭ್ಯಂ ನಮಃ ಸರ್ವೇಶ್ವರಾಯ ತೇ .. 17.. (ಸರ್ವಸ್ವರಾಯ)

ಏಕದ್ವಿತ್ರಿಚತುಃ ಪಂಚಚಕೃತ್ವಸ್ತೇಽಸ್ತು ನಮೋ ನಮಃ .
ದಶಕೃತ್ವಸ್ತು ಸಾಹಸ್ರಕೃತ್ವಸ್ತೇ ಚ ನಮೋ ನಮಃ .. 18..
(ದಶಕೃತ್ವಃ ಶತಕೃತ್ವಃ ಸಹಸ್ರಕೃತ್ವೋ ನಮೋ ನಮಃ .. (ಆಸಹಸ್ರಂ ನಮೋ ನಮಃ )
ನಮೋ ಪರಿಮಿತಂ ಕೃತ್ವಾನಂತಕೃತ್ವೋ ನಮೋ ನಮಃ . (ಕೃತ್ವೋಽನಂತಕೃತ್ವೋ)
ನಮೋ ನಮೋ ನಮೋ ಭೂಯಃ ಪುನರ್ಭೂಯೋ ನಮೋ ನಮಃ .. 19..
(ನಮೋ ಪರಿಮಿತೇಕೃತ್ವೋ ನಮಃ ಕೃತ್ವೋ ನಮೋ ನಮಃ .
(ನಮೋ ಭೂಯೋ ನಮೋ ಭೂಯೋ ಪುನರ್ಭೂಯೋ ನಮೋ ನಮಃ ..)
ಸೂತ ಉವಾಚ -

ನಾಮ್ನಾಮಷ್ಟಶತೇನೈವ ಸ್ತುತ್ವಾಽಮೃತಯೇ ನ ತು .

ಪುನಸ್ತು ಪ್ರಾರ್ಥಯಾಮಾಸ ನೃಸಿಂಹಂ ಶರಭೇಶ್ವರಂ .. 20..

ಯದಾಯದಾ ಮಮಾಜ್ಞಾನಮತ್ಯಹಂಕಾರದೂಷಿತಂ .

ತದಾ ತದಾಽಪನೇತವ್ಯಂ ತ್ವಯೈವ ಪರಮೇಶ್ವರಃ .. 21..
ಏವಂ ವಿಜ್ಞಾಪಯನ್ಪ್ರೀತಃ ಶಂಂಕರಂ ನರಕೇಸರೀ .

ನನ್ವಶಕ್ತೋ ಭವಾನ್ವಿಷ್ಣೋ!ಜೀವಿತಾಂತಂ ಪರಾಜಿತಃ .. 22..
ತದ್ವಕ್ತ್ರಶೇಷಮಾತ್ರಾಂತಂ ಕೃತ್ವಾ ಶರ್ವಸ್ಯ ವಿಗ್ರಹಂ .

ಶುಕ್ತಿಶಿತ್ಯಂ ತದಾಮಂಗಂ ವೀರಭದ್ರಃ ಕ್ಷಣಾತ್ತತಃ .. 23..
ಇತಿ ಲಿಂಗಪುರಾಣೋಕ್ತಂ ಶ್ರೀನೃಸಿಂಹಕೃತಂ ಶರಭಸ್ತೋತ್ರಂ ಸಂಪೂರ್ಣಂ ..

- ..ಲಿಙಪುರಾಣಂ .ಪೂರ್ವಭಾಗಃ .ಅಧ್ಯಾಯಃ 96. 76-94 ..

- ..ಆಕಾಶಭೈರವಕಲ್ಪಂ .ಅಧ್ಯಾಯಃ 79..
- ..ವೀರಮಾಹೇಶ್ವರಾಚಾರಸಂಗ್ರಃ .ದ್ವಿತೀಯಭಾಗಃ .ಅಧ್ಯಾಯಃ 17. 94-111 ..

Notes:

sharabhastotram appears

as nRisimha uvAcha in li NgapurANam (vedavyAsa)

and texts including AkAshabhairavakalpam,

vIramAheshvarAchArasaMgrahaH etc.

See sharabheshvaraShTottarashatanAmastotram

for an alternative version with Marathi

meaning.

The core stotram is given here with variations

found in the referenced source texts. The shlokas

have been re-numbered adapting to the core

stotram flow.

The phalashruti amongst these texts differs in

length (and hence in description).

Readers may visit the respective texts for

referring to the required preceding (viniyoga,

dhyanam etc) and concluding (phalashruti

etc.) parts.

